REZIME RADA

Nastojanje za  optimalnim rasporedom ljudi, dobara i djelatnosti na određenom prostoru radi njegove optimalne upotrebe spada u domen prostornog planiranja. Razni elementi jednog društva, od pojedinaca do čitavih sektora, na određen ali ipak različit način žele koristiti zemljište. Što je ono više zauzeto, to i među njima vlada veća utakmica za mjestom u prostoru. No, potrebno je razlikovati korištenje zemljišta od korištenja prostora. Međutim, onaj ko koristi zemljište, koristi i ukupni prostor koji je u vezi sa zemljištem, dakle zrak okolice i podzemlje, saobraćajnice kojima se do zemljišta dolazi, onečišćenja koja prouzrokuje svojim djelovanjem a koja se šire i u okoliš, itd. Korištenje prostora implicira dakle i korištenje svih okolnosti u vezi s korištenjem zemljišta.

Donošenje prostornih odluka uvijek zahtijeva razmatranje velikog broja faktora. Zbog velike količine podataka, metode koje su se do sada koristile u procesima prostornog planiranja zahtijevale su mnogo vremena i veliku hrpu analognih karata pripremljenih za tu namjenu. I najmanja promjena nekog od ulaznih faktora bitnih za postizanje optimalnog rješenja zahtijevala je ponovno provođenje kompletne procedure ispočetka. Uloga geografskih informacionih sistema (GIS) u procesu odlučivanja je da pruži korisniku ili donosiocu odluka efikasne alate za rješavanje kompleksnih i obično slabo struktuiranih problema.

Ovaj rad opisuje anlizu okolinskih faktora u procesu prostornog planiranja pomoću GIS-a, stavljajući akcenat na maksimalnu zaštitu istih na primjeru prostornog plana Tuzlanskog kantona.

